
YERLARNING 
DEGRADATSIYAGA UCHRASHI 
VA OLDINI OLISH BO‘YICHA 
CHORA-TADBIRLAR

Mamanazarova Nasiba Jo‘rayevna
Qarshi Muhandislik iqtisodiyot instituti “Innovatsion iqtisodiyot” 
kafedrasi doktoranti

Annotatsiya: Maqolada respublikamiz va Qashqadaryo viloyatidagi sug‘oriladigan yerlarning meliorativ holati hamda 
yerlarning degradatsiyaga uchrashishi muammolari yoritilgan. Bu kabi muammolarni bartaraf etish hamda uni oldini olish 
borasida almashlab ekish, tomchilatib sug‘orish bilan amalga oshiriladigan chora tadbirlar va amaliy takliflar to‘g‘risida 
bayon qilingan.

Kalit so‘zlar: melioratsiya, degradatsiya, yer va suv resurslari, suv tejovchi texnologiyalar, cho‘llanish. 
Abstract: The article describes the reclamation of irrigated lands in our republic and the Kashkadarya region, as well as 
the problems of land degradation. Measures and practical proposals for eliminating such problems and preventing them 
by alternating planting and drip irrigation are described.

Key words: reclamation, degradation, land and water resources, water-saving technologies, desertification. 
Аннотация: В статье описаны мелиорация орошаемых земель в нашей республике и Кашкадарьинской области, 
а также проблемы деградации земель. Описаны меры и практические предложения по устранению подобных 
проблем и их профилактике путем чередования посадок и капельного орошения.

Ключевые слова: мелиорация, деградация, земельные и водные ресурсы, водосберегающие технологии, опусты-
нивание. 

K I R I S H
Dunyo bo‘ylab har yili 12 million gektar yer cho‘llanib boryapti, har soniyada bu ko‘rsatgich 23 gektar 

yerni tashkil qilmoqda. Bugun butun jahon ma’lumotlariga e’tibor qaratadigan bo‘lsak, yer yuzasining qariyb 
75 foizi cho‘llanishga yuz tutgan. Agar bu holat bartaraf etilmasdan davom etaversa 2050-yilga borib yer qit’as-
ining 95 foizi cho‘llanishi va bu esa dunyoning 3 mlrd aholisida oziq-ovqat taqchilligini yuzaga kelishi mum-
kinligini ko‘rsatib bermoqda. Cho‘llanish yerning ekin ekilmaydigan yaroqsiz holatga kelish jarayonidir. Bunda 
ekologik tizimlar buziladi tabiiy xilma-xillik yo‘qoladi organik hayotning deyarli barcha shakllari yomonlashadi. 
Cho‘llanish –dunyo mamlakatlarining tabiiy va iqtisodiy inqiroziga sababchi bo‘ladi. So‘nggi 100 yillikda suvli 
hududlarning 54 fozi cho‘llanishga yuz tutgan bo‘lib, bu holat dunyo olimlarini tashvishga solmoqda Bizning 
respublika mizda esa har daqiqada 9 2 metr hudud cho‘llanib borayotganligi esa muammoning naqadar dolzarb 
ekanligini ko‘rsatib beradi1. 

M A V Z U G A  O I D  A D A B I Y O T L A R  T A H L I L I
O‘rganilayotgan mavzu doirasida O‘zbekiston Respublikasi Prezidentining Farmoni [1], O‘zbekiston Res-

publikasi Prezidentining “O‘zbekiston Respublikasi qishloq xo‘jaligini rivojlantirishning 2020–2030-yillarga 
mo‘ljallangan strategiyasini tasdiqlash to‘g‘risida”gi PF–5853-son Farmoni [2], PQ–277-son 10.06.2022. Yerlar 
degradatsiyasiga qarshi kurashishning samarali tizimini yaratish chora-tadbirlari to‘g‘risidagi Prezident qarori [3] 
yuzasidan Respublikamizda sug‘oriladigan yerlarini barqaror holda saqlab qolish hamda degradatsiyalashuvini 
oldini olish bo‘yicha chora tadbirlar ishlab chiqarilgan. Qashqadaryo viloyati statistika boshqarmasi ma’lumo-
tlari [4], Amu-Qashqadaryo ITXB ma’lumotlari [5], Qashqadaryo viloyatida 2023-yilda Qishloq xo‘jaligi va oziq-
ovqat sohasini rivojlantirishni tizimli tashkil etish bo‘yicha uslubiy qo‘llanmalarda [6] esa Qashqadaryo viloyatida 
sug‘oriladigan yerlarning salmog‘i, ekin yerlari, turlari bo‘yicha joylashuvi, tuproqlarning sho‘rlanishi, viloyatdagi 

1 http://www. soil. uz@taiti_soil @tuproq_kinikasi

yerlarning melioratsiyasi holati o‘rganildi. N. J. Mamanazarova [7] maqolada esa qishloq xo‘jaligida suv tejamkor 
texnologiyalarni takomillashtirish va suv sarfini oldini olish bo‘yicha ko‘rsatmalar berilgan, ammo viloyat bo‘yicha 
ushbu ko‘rsatmalar to‘laligicha tatbiq etilmagan.

 
T A D Q I Q O T  M E T O D O L O G I YA S I

Qishloq xo‘jaligida sug‘oriladigan yerlarning salmog‘i kundan kunga kamayib bormoqda bu esa tuproq hola-
tining yomonlashuviga va oqibatda hosildorlikning kamayishi va iqtisodiy va tabiiy inqirozga sabab bo‘lmoqda. 
Bugungi kunda yerlarning degradatsiyalashuvini oldini olish bo‘yicha ixotazorlarni barpo qilish, almashlab 
ekishni takomillashtrish bo‘yicha ekspremental tadqiqotlar o‘tkazish, suv tejamkor usullarni tatbiq qilish kabi 
usullardan foydalanilgan.

T A H L I L  V A  N A T I J A L A R
Cho‘llanishga, asosan, tabiiy va antropogen omillar ta’sir ko‘rsatadi. Tabiiy omilga global isish ta’sir 

ko‘rsatsa, antropogen omilga esa inson o‘zi sabab bo‘ladigan omillar kiradi. Yerlarni noto‘g‘ri sug‘orish, sanoat 
chiqindilari, mineral va tosh, qum qazib olinishi esa bu jarayonni tezlashtirib yuboradi. Bundan tashqari qishloq 
xo‘jaligida melioratsiyani va sug‘orish ishlarini noto‘g‘ri tashkil qilinishi oqibatida ham yerlar yaroqsiz holatga 
kelib qoladi. Bundan tashqari, chorva mollarini noto‘g‘ri o‘tlatish ham yerlarning melioratsiyasini yomonlashu-
viga olib keladi. Bunda chorva mollari bir joyning o‘ziga ko‘p vaqt o‘tlatilganda ular o‘simliklarning ildiz qismi 
zararlanadi va buning natijasida kelasi yilga kelib o‘sha hududda yashillik kamayib ketadi. Buning oldini olish 
uchun esa chorva mollarini smeta bo‘yicha o‘tlatishni yo‘lga qo‘yish kerak. Qolaversa, dunyo aholisining o‘sib 
borishi ham cho‘llanishning asosiy sabablaridan biri deb qarashimiz mumkin. Binobarin, insonlar ko‘paygani 
sari oziq ovqatga bo‘lgan ehtiyoj ortadi bu esa o‘z navbatida yerdan ko‘proq hosil olish kerakligi ko‘rsatadi. 
Buning natijasida esa yerlardan ayovsiz foydalaniladi va ba’zi hollarda esa yer yaroqsiz holatga keladi. 

1-jadval: Respublika bo‘yicha jami sho‘rlangan yerlar2 (ming. ga 2020-yil)

Respublika 
bo‘yicha 4304 2373 1928.7 83.00 518.6999 1326.6

Qashqadaryo 
viloyati 513 286.3 227.7 9.19 36.4 182

Meliorativ tadbirlarni to‘g‘ri amalga oshirish bilan bir qatorda, sizot suvlarini maqbul sathlarda ushlab turish 
va ularning minerallashuvini kamaytirishga qaratilgan ilmiy-tadqiqot ishlarini amalga oshirish, bu boradagi ilg‘or 
jahon tajribasini o‘rganish va amaliyotda qo‘llash kabi bir qator muammolarning yechimlari mavjud. Jumladan, 
zamonaviy suv tejovchi sug‘orish texnologiyalardan foydalanish ko‘lamini kengaytirish yo‘nalishida qishloq 
xo‘jalik ekinlarini sug‘orishda suvni tejaydigan sug‘orish texnologiyalarini joriy qilish 175 ming gektardan 
2025-yilgacha 1 million gektarga, 2030-yilga kelib 2 million gektargacha, shu jumladan, tomchilatib sug‘orish 
texnologiyasi 77,4 mingdan 2025-yilgacha 300 ming gektargacha va 2030-yilga kelib 600 ming gektargacha 
yetkazilishi ko‘zda tutilgan. Sug‘oriladigan yerlarning meliorativ holatini yaxshilash yo‘nalishida:

a) sho‘rlangan maydonlar 1 948 ming gektardan 1 722 ming gektarga, o‘rta va yuqori sho‘rlangan yerlarni 
607 ming gektardan 430 ming gektargacha qisqartirilishi;

b) sizot suvlar sathi muammoli darajada (0–2 metr) bo‘lgan sug‘oriladigan yer maydonlari 1 051 ming 
gektardan 773 ming gektargacha kamaytirilishi;

d) foydalanishdan chiqqan 298,5 ming gektar sug‘oriladigan yerlar 2025-yilga kelib qishloq xo‘jaligida foy-
dalanishga kiritilishi kabi manzilli yo‘nalishlar belgilab olingan.3

 O‘zbekiston Respublikasi Fanlar akademiyasi qoshidagi Seysmologiya instituti direktori V. Rafiqovning 
so‘zlariga ko‘ra,“Agar cho‘llanishga qarshi chora tadbirlarni amalga oshirmasak, 2030–40-yillarga borib eksport 

2 Qishqadaryo viloyat Statistika ma’lumotlari asosida muallif tomonidan tayyorlandi.
3 O‘zbekiston Respublikasi Prezidentining PF–6024-sonli Farmoni, 10.07.2020-yil.

hajmi keskin tushib ketadi. Bu jarayon yildan yilga kuchayib boryapti. Masalan, janubiy, sharqiy, shimoliy va 
borgan sari g‘arbiy viloyatlarga qarab cho‘llanish jarayoni tezlashyapti. Qarnacho‘l, Mirzacho‘l, Sherobod, Dal-
varzin, Qoraqalpoq cho‘llari chegaralri kengayishda davom etyapti. Ular qatoriga o‘tgan yillar ichida eng yosh 
bo‘lgan cho‘l-Orolqum ham qo‘shildi. Orolqum hozir 60 yoshga to‘ldi va uni dunyodagi eng yosh cho‘l desak 
mubolog‘a bo‘lmaydi. Orolqum cho‘li Turkmanistondagi Qoraqum cho‘li bilan O‘zbekistondagi Qizilqumni bir-
lashtirib yubordi. Ilgari bularning o‘rtasida Amudaryo oqib o‘tardi”.

Shu o‘rinda bir qator mamlakatlarda cho‘llanish va yerlarning kuchli darajada sho‘rlanishi kabi muammolar 
bilan kurashayotgan bir vaqtda dunyo bo‘yicha qariyb 2 milliard gektar yer maydoni yaroqsiz holga kelib qol-
ganligi masalaning qay darajada dolzarb ekanligini aks ettiradi. Qishloq xo‘jaligi yerlarining holatini yaxshilash, 
tup roqning unumdorligini oshirish muhim masalalardan hisoblanadi. Ushbu dolzarb muammoning ilmiy hamda 
amaliy tomonlarini tahlil etish va sohadagi muammolarni bartaraf etishda bugungi kunda katta e’tibor qaratil-
moqda. Jumladan, 2022-yilning 10-iyun sanasida O‘zbekiston Respublikasi Prezidentining “Yerlar degradatsi-
yasiga qarshi kurashishning samarali tizimini yaratish chora-tadbirlari to‘g‘risida”4gi qaroriga muvofiq yerlar deg-
radatsiyasiga qarshi kurashish masalalari bo‘yicha bir qator vazifalarni amalga oshirish belgilab olindi. Jumladan:

● yerlar degradatsiyasi jarayonlari bilan kurashish sohasida yagona davlat siyosatini yuritish;
● ushbu sohada davlat dasturlari va istiqbolga mo‘ljallangan strategiyalarni ishlab chiqish hamda ularni 

amalga oshirishda ishtirok etuvchi vazirlik va idoralar faoliyatini muvofiqlashtirish;
● yerlar degradatsiyasi va cho‘llanishi, shu jumladan yerlarni tiklash, rekultivatsiya va melioratsiya tadbir-

lari, yaylovlardan almashlab foydalanish, ularni saqlash va fitomelioratsiyalash, qishloq xo‘jaligi ekinla-
rini almashlab ekish, o‘rmonlar va ihotazorlar barpo qilish jarayonlarini monitoringini olib borish;

● yerlar degradatsiyasiga qarshi kurashish ishlarini olib borishga ma’sul korxona, muassasa, tashkilotlar 
rahbarlari va boshqa mansabdor shaxslar uchun bajarilishi majburiy bo‘lgan ko‘rsatmalarni berishdan 
iboratdir.

Qolaversa, joriy yilning 27-aprel kuni Toshkent shahrida “22-aprel – Xalqaro Yer kuni”ga bag‘ishlangan 
“Markaziy Osiyoda yerlar degradatsiyasiga qarshi kurash: muammolar va yechimlar” mavzusida forum bo‘lib 
o‘tdi. Tadbir O‘zbekiston Respublikasi Qishloq xo‘jaligi vazirligi, BMT ning Taraqqiyot dasturi hamda xalqaro 
oziq-ovqat va qishloq xo‘jaligi tashkiloti (FAO), shuningdek, Germaniya xalqaro hamkorlik jamiyati (GIZ) ham-
korligida tashkil etildi. Unda Markaziy Osiyo davlatlari, Rossiya, Germaniya, Turkiya, Janubiy Koreya kabi mam-
lakatlardan iqlim o‘zgarishi va yerlarning degradatsiyasiga qarshi kurash bo‘yicha tegishli vazirlik va idoralar 
vakillari, ekspertlar, olimlar ishtirok etishdi. Bizga ma’lumki, qishloq xo‘jaligi yerlarining unumdorligini saqlash va 
oshirish yerlarning degradatsiyasiga qarshi kurashish, eroziya, sho‘rlanish, botqoqlanish va cho‘llanishning oldi 
olish masalalari global miqyosida hal etilishi muhim bo‘lgan muammolar sirasiga kiradi. Shu nuqtayi nazardan 
yuqoridagi forumda yer resurslarini muhofaza qilish va undan oqilona samarali foydalanishga oid masalalar 
muhokama qilindi.

Forum qatnashchilari tomonidan taqdimot o‘tkazildi, turli mamlakatlardan kelgan ekspertlar yerlarning deg-
radatsiyasiga qarshi kurashish va cho‘llanishni oldini olish, tuproq tarkibini yaxshilash va unumdoligini oshirish 
hamda global iqlim o‘zgarishiga moslashgan holda yaylovlarni tiklash bo‘yicha qishloq xo‘jaligiga zamonaviy 
innovatsion usullarni joriy etish borasida olib borilyotgan ishlari bo‘yicha o‘z tajribalari bilan o‘rtoqlashdi. 
O‘zbekiston Respublikasi Qishloq xo‘jaligi vazirligi Xalqaro moliya institutlari bilan hamkorlikda O‘zbekistonda 
yerlarning degradatsiya jarayonlariga qarshi kurashish, global iqlim o‘zgarishlariga moslashish, qurg‘oqchilik 
va cho‘llanishni oldini olish bo‘yicha umumiy qiymati qariyb 50 million AQSh dollarni tashkil etadigan 15 ga 
yaqin loyihani amalga oshirmoqda. Shuningdek 2026-yilga kelib sho‘rlangan yer maydonini 100 ming gektarga 
qisqartirish, 1,7 million gektar degradatsiyaga uchragan yaylovlarni tiklash va 26 ming gektar qishloq xo‘jaligi 
yerlarida himoya o‘rmonlar yaratish bo‘yicha strategik vazifa ham belgilandi. Bugungi kunga kelib ushbu yo‘na-
lishlar bo‘yicha ishlar olib borilmoqda. 232,8 ming gektar degradatsiyaga uchragan hududlarda o‘rmon hudud-
larini yaratish ishlari bolmoqda. Bu borada 1,7 million gektar maydonda saksovul, cherkez va qandim kabi tuz 
va qurg‘oqchilikk chidamli o‘simliklardan tashkil topgan “yashil qoplamalar” yaratilmoqda. Bundan tashqari joriy 
yilning 7-iyul kuni yana bir bor yurtimizda tashkil etilgan “Qishloq xo‘jaligi yerlariga bo‘lgan huquqlarni ishonchli 
himoya qilish, ularni bozor aktiviga aylantirish hamda yaylovlarni muhofaza qilish va ulardan samarali foyda-
lanishni tashkil etish” mavzusida BMTning Oziq-ovqat va qishloq xo‘jaligi tashkiloti va FAO Global ekologik 
jamg‘armasi tomonidan moliyalashtirilgan loyihalarni amalga oshirish bilan orqali yaylovlarni barqarorlashtirish, 
ekotizimni saqlash, yerlarning degradatsiyasi, qurg‘oqchilik va sho‘rlanishga qarshi katta hissa qo‘shmoqda. 
Ushbu forum turli mamlakatlar mutaxassisliklarini ilg‘or tajribalaridan va yangiliklaridan mamlakatimizdagi 
mavjud sohaga oid muammolarni bartaraf etishga yordam beradi. Shu o‘rinda birqator mamlakatlarda cho‘lla-
nish va yerlarning kuchli darajada sho‘rlanishi kabi muammolar bilan kurashayotgan bir vaqtda dunyo bo‘yicha 
qariyb 2 milliard gektar yer maydoni yaroqsiz holga kelib qolganligi masalaning qay darajada dolzarb ekanligini 

4 PQ–277-sonli “Yerlar degradatsiyasiga qarshi kurashishning samarali tizimini yaratish chora-tadbirlari to‘g‘risida”gi qaror. 10.06.2022.

aks ettiradi. Bizning viloyatimiz ya’ni Qashqadaryo viloyatida ham degradatsiyani oldini olish uchun qator chora 
tadbirlar amalga oshirilyapti. Buning natijasida esa viloyatda foydalanishga yaroqli yerlar hajmi ortmoqda.

2-jadval: Qashqadaryo viloyati tumanlarida 2023-yilda foydalanishga kiritiladigan yer maydonlari

№ Tuman 
nomi

2023-yilda foydalanishga 
kiritiladigan maydon, (gektar)

Loyihaning dastlabki 
qiymati, (mln. so‘m)

Amalga oshiriladigan agrotexnik 
tadbirlar, (gektar)

1 G‘uzor 1362 14405 109
2 Qarshi 1890 16983 151
3 Koson 1597 12703 128
4 Qamashi 1005 9799 80
5 Mirishkor 2068 24208 165
6 Muborak 3231 20710 258
7 Nishon 4314 13066 345
8 Kasbi 1443 12615 115
9 Chiroqchi 817 9582 65
10 Yakkabog‘ 430 5951 34

Jami 18157 140 021 1453
 

Yuqoridagi jadvaldan ko‘rinib turibdiki, 2023-yilda Qashqadaryo viloyatida foydalanishga kiritilgan yer may-
donlarini tumanlar kesimida ko‘rishimiz mumkin. Bunda Muborak va Nishon tumanlarida ajratilishi kerak bo‘lgan 
yer maydonlarini ulushi katta ekanligiga e’tibor qaratadigan bo‘lsak, bu ko‘rsatkich jami viloyat bo‘yicha 18157 
gektar yer maydonini tashkil etish nazarda tutilgan. 

X U L O S A  V A  T A K L I F L A R
Yuqorida berilgan ma’lumotlarga bir qator yechimlarni berishimiz mumkin:
● shakllantirilgan manzilli ro‘yxat asosida 18157 gektar yer maydonlarini elektron xaritalarini tayyorlash, 

Suv xo‘jaligi va Qishloq xo‘jaligi vazirliklariga taqdim etish va ma’lumotlar asosida keyingi yilga nisbatan 
foydalanishga kiritilishi mumkin bo‘lgan yer maydonlarini prognozlashtirish;

● yer maydonlarini foydalanishga kiritishga talabgorlarni aniqlash va ekin turlarini joylashtirish bo‘yicha 
elektron platformasini yaratish;

● aniqlangan talabgorlarga foydalanishga kiritiladigan yer maydonlarini biriktirish va tayyorlangan ma’lu-
motlar asosida bazani shakllantirish va yaylovlarni barqarorlashtirish maqsadida urug‘chilik tizimini yax-
shilashni takomillashtirish;

● yaylovlarning sifatini saqlab qolishda chorva mollarini almashlab boqish borasidagi smetani takomil-
lashtirish .

